
Numbers
Au Mutulua

Pariverena .
Wei bukana wavana Numbers, aubaina_au
kapita 1 da kapita 4 e ririweta da Israel ana dam

12 ma ai dam nelara biaga sorodia. Wei bukana
nanare Mai Israel ai mae au mutulua madega 38
1 kwa, ma aiwai i kaukauei bo ai babara au Sinai
1 vikarei da 1 nae au Canaan lamna e bababaniei.

6

Aaron natunatuna maiteni ai Viaiaina
22 BADA Moses iriwei ipa, 23 “Aaron ma

natunatuna ma riwei da wenanare mai Israel
Ina viaiaini Ina pa,
24 ‘BADA ina viaiainimi

maina gagaloemi
25 BADA ivina ina ai awarimi

ma ina paina- -kauemi.

26 BADA ana nuaiaina ina mae—tavirei awarimi

ma nuauba ina veremj.’
27 Ma nanarena, maranai Aaron ma natunatuna
Tau wavauei mai Israel e viviaiaini, ma Tau
ana viaiaini.”

13

Taurauivu Canaan i tuvirevirei .
1 BADA Moses iriwei ipa, 2 “Mai Israel ai dam

12 au orai rewapana tagotagogi ava ma vinei, da
ma paritawanei da Canaan dobuna ina ivui, wei
dobuna mai Israel a vereverei.”

3 Ma BADA i ririweia nanare Moses i kauei. Mai
Israel ai dam 12 babadai i paritawanei. Tauil ai
garavu au mutulua Paran ivoterei da inae au
Canaan.

17 Maranai Moses ravai i paritawanei da dobuna
itaivui ma iriwei ipa, “Au Negev ona virautua
da dobu violaolana ona naeni da au navanava
gelauna. 18 Dobu ona tuvirevirei, ma ana patara
ona inanai menanare, rava ai maga ma ai rewa-
pana bo ai gokokokara? 19 Doa maumaurana bo
ega? Al melagai ona tuvirevirei, garigarina bo
e mamae lota? 20 Doa maumaurana bo ega? Ai
e gogogo bo ega? Ma ona kauana-guratei da ai anoi
gelaui ona purai da ona neiai.”

21 Anina ma taui dobuna inaeni, au mutulua
Zin™ i vikarei ma dobuna i naeni da au gia dewade-

wana au Rehob, wei lamna Lebo Hamath au
geregerena.

Taurauivu i nememei

25 Au pom 40 taurauivu dobu i tuvirevirei ma
1 nememei, 26-27 Inei Moses, Aaron ma Israel
pataraiawariau Paran mutuluana au Kadesh ma
ai anoi au dobuna i vaivaia i viatataiei. Ma i pariverei
ipa, “Uparitawanelai da dobuna aivui, marina
grape ana gou marana ma ainanai da ani ipi
gabuna aiaina ma doa maumaurana, ma aina
anoi gelaui a neiai da ona inanai. 2% Wate kampa
rava gaigaiawai e mamae, ma ai melagai i rata kaua

* . o .
13:21: Weilamna dobu gaegaena Negev au paratana i vikarei da
inae da ola Hermon au geregerena ma Hamath melagaina.

ma 1 gari-kwaviviroi da ega gavia ina rui. Ma kampa
mai Anak a inanai. 29 Mai Amalek au mutulua
Negev e mamae, ma mai Hitti mai Jebus ma mai
Amori au ola e mamae ma mai Canaan au gera,
Jordan wairana au ririvana e mamae.”

30 Ma Caleb, rava iriwei da i genuana ma iriwa
ipa, “Tananae dobuna ravai tana virubai ma
dobuna tana vaia!”

31 Wate taurauivu maiteni igegae ipa, “Egal
Ravai ivirewapana kaua ega me tauta. Ega
tana vigaviei.” 32 Ma nanare taui nai dobuna ana
apoapoe riwana i vibabarai mai Israel awari i pa,
“Nai ega aniipi doana aiaina ma rava manamanai
ma Zaigaiawai kampa e mamae. 33 Ma kampa rava
gaifaiwai Mai Nephilif a inanai (Mai Anak noinoii)
tauai a inana-meleiai lamna me kapau ma nanare
taui au matai lamna tauai me kapau.”

14

Mai Israel Moses ma Aaron i vigaviei

1 Ma nai waguvaraina rava anatapui itou
mara. 2 Taui anatapui Moses ma Aaron i vigaviei
ipa, “Airake au Egypt atairage ota! Bo weka
au mutulua. 3 Aiwai aubaina BADA e nainaieta
wel au dobuna da ravai sodei ina viragenita ma
awawata ma natunatuta ina pani-naiei. Iai kaua
da tata wanaviraita au Egypt.” 4 Ma taui i babani
vivira i pa, “Bada tana vinei da ina naiana-meleta au

Egypt.”

T 13:33: Mai Nephili ega tata aramana-kauei, wate taui rava
gogogobui. Gen 6:4 e ririweta da taui meiei1i nei.

> Anina ma Moses ma Aaron imae-gaira da
naoi au doa Israel patarana au matai. % Nun
natuna Joshua ma Jephune natuna Caleb ruagai,

taui maiteni dobu i tuvirevirei, ai gara i sikai, 7 ma
mai Israel anatapuii riwei, “Dobuna anatapunana

a naeni ma a tuvirevirei ma dobu maumaurana.

8 Mepa da BADA nuanuana inaai awarita ma
ina ruieta dobuna maumaurana awarina, weka
sia ma lam ega anibaiana. 9 Wate BADA ega
ona vigaviei. Ma ravai dobuna e maemaeni ega
ona rovoei, tana viagagana-opunei. Taui ai agu
ega. Tauta BADA maiteni ta mamae! Ravai ega
ona rovoei!”

10 Mai Israel Caleb ma Joshua Zaimei ita virageni
wate BADA ana borumana iefa numagara au
tepana.

God Moses iriwei da ita wanavirai ma ana rava
ita taravaina-naiei au mutulua da etanai e nenae au
Boga lebalebarina ita naeni.

God i riwa da rava ina kovogi

26 BADA Moses ma Aaron iriwei, 27 “Wei
raval apoapoe ai beura awariu a nonora, iauei!
Mai Israel ai pariviravira awariu a nonori.”
28 Wenanare ma paribelei, “BADA 1iriwa, ‘Tau
wavauel aririwa da aiwai o0 vivibagei, nanare
ana kauei.” 29 Taumi au mutulua tupuami
urabovai ina nae. O pari-virevireu aubaina
taumi ami madega 20 ma e gefae ona irage.
30 A parivainuaBami da wei au dobuna ota mae
wate ega aial tagogi wei au dobuna ina rui anina
Jephune natuna Caleb ma Nun natuna Joshua.

31 Ma oririwa da natunatumi inavaia ai
panipani, wate taui kampa ana ruiei da dobuna

0 gedugeduaieia ina maeni. 32 Wate taumi patarami
tupuami au mutulua ina bova-nae. 33 ©Ega
ota vipatutu ma lamna aubaina natunatumi
ina vinuapoapoe au mutulua ma ina kovogi da
ina vigamogamo-nae da madega 40 inakwa nai
maranaina taumi kimta magurimi ona irage-pai.
34 Aupom 40 dobuna o tuvirevirei lamna aubaina
ana kovogimi da madega 40, au pom tagogi maiana
madega tagogi. Ami go’apoapoei aubai au kovoga
malana ona vaia. 35 TAU BADA, A riwal Tau wei
ana kauei taumi go’apoapoe ravami anatapumi
awarimi. Ami rava maiteni o vitagogiemi ma
0 vigavieu. Taumi anatapumi au mutulua ona kwa,
taumi weka ona irage.

20
Miriam1i 'rage
1 Nawaravi au vouna mai Israel anatapui au
mutulua Zin i getama au Kadesh i raugaravu. Weka
Miriam i 'rage da i doboi.

Mai Israel Moses maiteni i vipariparinigai

2 vKampa Waira ega ma lamna aubaina taui
1 vitagogiei ma Moses ma Aaron ai gavia i vomairi,
3 ma Moses maiteni ivipariparinigai ipa, “Ro-
rova varevareiai maiteni ata irage tagogi BADA

au matana!” 4 Aiwai aubaina BADA ana rava
Uneiai au mutulua ana gamogamoi da ina irage

5 Aiwai aubaina Egyptei u tere-opunelai ma u neiai
wei dobuna apoapoena awarina? Weka ega ani
ipi doana aiaina da witi da damala aina bo grape

% 14:33: Act7:36 ¥ 20:2: Exo17:1-7

warami bo Pomegranates aina ina gogo, ma ega

waira aniuma! . _
6 Moses ma Aaron, patarai voterei ma i nae BADA

ana numagara au metaetana ma i mae-peu au doa
ma i raudune. Ma BADA ana borumana i ega. 7 Ma
BADA Moses i riwei, 8 “Am jigona ma vaia ma tuam
Aaron maiteni rava ona vitagogiei. Ma au matai

kira awarina ma babani ma ana waira ina veremi.
Nanare waira Kkirei ina opu da Israel patarana

ina uma ai gamo@amo maiteni. 9 Anina ma Moses
jigona BADA au naona i vaia, 1 ririwei nanare.”

Moses kira i ravi _
10 Ma Moses ma Aaron dam Israel i vitagogiei

kira au naona ma Moses 1iriwa, “Ora potapotami!
Ona genuana! Tauai waira Kkira au orana ana tere-
opuniai aubaimi!”

11 Ma Moses ana jigona ivoepai ma kira i ravi
mara ruaga. Ma waira gaeZaena i ruba-opu da rava
ma gamogamo 1 uma.

12 Anina ma BADA, Moses ma Aaron
iriwei, “Taumi ega ota vituma@ana-kaueu da Tau
vivivireu ami dam Israel au matai, ma lamna
aubaina taumi ega wei ravai ona ruiei dobuna
a vereveremiana awarina.”

Aaroni’rage

23 Au ola Hor, Edom ana au parata, kampa
BADA Moses ma Aaron iriwei, 24 “Taumi ri-
wau o raua@aifaiei au Meribah ma lamna aubaina,
dobu mai Israel a verevereia, Aaron kampa ega
ina rui. Tauna noinoina ina votagoi. 25 Aaron ma
natuna Eleasar ma taravaia ma ma gaei au ola Hor.
26 Kampa Aaron ana pirisi garana ma votawanei




Numbers - Au Mutulua 20:27 vii Numbers - Au Mutulua 21:9

ma natuna Eleasar ma vioteni. Aaron kampa
ina irage ma noinoina ina votagoi.”

27 Moses BADA iririwei i kauei. Taui ola i gaeni,
mailsrael anatapui au matai. 26 Moses Aaron ana
pirisi garai i votawanei ma natuna Eleasar i vioteni.
Ma kampa ola au tepana Aaron i’rage. Ma Moses
ma Eleasar i gaira memei.

29 Maranai patarana i aramanei da Aaron i’rage
ma 1 touei da au pom 30.

21

Mota bronzeii kauei

4 Taui ola Hor inetawanei ma boga lebaleba-
rina etanaina ivaia da Edom ita vorei. Au etanai
rava amloi i gaigai aubaina ai vagai i manawa, > ma
Moses ma God ieni i pa, “Aiwai aubaina Egyptei
0 taravaina-opunelai da au mutulua ana irage? Ai
lam ega! Ai waira egal Ma wei lam tagogina
manna a amgeduaiei.”

6 Ma BADA mota galgalawal i paritawanei awarima
magamagaui iani ma i’rage. 7 Rava inei Moses
awarina ma iriwa, “Tauai go’apoapoena a kauei
maranai BADA ma tam a parivireviremi. Ma raupari
da BADA mota ina vaitawanei.” Ma Moses 1 raupari
rava aubaii.

8 Ma BADA Moses i riwei i pa, “Mota Zaigaiawana
kokoitauna ma kauei ma ai au damona ma ragini.
Maranai mota, rava aiai i ani ma 1 taepai da mota

kokoitauna i ‘’nanai, ma tauna ina lawana.” 9 *Ma
Moses mota bronzei ikauei ma ai au damona

% 21:9: 2Ki18:4

1 ragini. Maranai mota aiai i ani ma ravana i taepai
da motai’'nanaima i lawana!

Au Ola Hor da i nae au Moab
10 Mai Israel i nae ma au Oboth i raugaravu. 11 Ma

Obothi netawanei mai nae au Iye-Abarim i mae, wei
lamna mutulua, Moab au naona au maramatanei.
12 Kampa da inae Zered au wapuna i raugaravu.
13Ma wei dobuna i netawanei ma i nae waira Arnon
au baba gelauna au mutulua mai Amori ai au
parata. (Moab ma Amori ai dobu au poui wei
wairana e viviparata).

Mai Israel, gulau Sihon i vovaiubai

21 Ma mai Israel taupariverena i paritawanei da
Sihon mai Amori ai gulau i pariverei i pa, 22 “Tauai
agoei da am au dobu ata verautua. Tauai ega
ana dega ami au wapu bo grape wapuna, bo ami
au waira dogona waira ana umai. Tauai gulau ana
au etanai ava ana babara da am dobu paratana
ana opu-tawanei.”

23Wate gulau Sihon mai Israel ega ita vianinei da
ana au dobuita verautua. Ma ana sorodia anatapui
1 tami ma 1 nae au mutulua da Israel ita nebelei. Au
Jahas i geta da Israel maiteni i vigaigaiawa. 24 Wate
mai Israel i virewapana ma gulau Sihon i viubai ma
ai dobu waira Arnonigae da waira Jabok ana
parata ivaia, wei kampa mai Ammon au dobu
e viviparata. Mai Ammon ai parata i gagaloana-kauei
ma lamna aubaina mai Israel ega ai au dobuna
ita rui. 25 Ma mai Israel ivigavia da, mai Amori
al melagai ivaipai da i maeni, taon Heshbon ma
melagai gelaui kampa maiteni i vaia.

Mai Israel gulau Og i vovaiubai

31 Nanare mai Israel mai Amori ai dobu i vaia
ma kampa i mae 32 Ma Moses tauivu i paritawanei
da Jaser taon i tuvirevirei, ma muriai mai Israel
1 nae ma ai melagai anatapui i vaia ma mai Amori
kampa maemaei iviagagana-opunei. 33 Ma mai
Israel ivira ma etanaiei igae au Bashanei. Ma
Bashan ai gulau Og ai sorodia anatapui maiteni
i opui da taui i nebelei au Edrei. 34 Ma BADA Moses
1riwei 1 pa, “Ega tauna ma rovoei, aubaina tauna,
ana rava anatapui, ma ai dobu maiteni au uram
a tereterei. Aiwai u kauei Amori ai gulau Sihon
awarina, au Heshbon taon, nanare gulau Og awa-
rina ma kauei.” 35 Ma gulau Og i virageni natu-
natunanelarai marava anatapuil viragena-pai, ega
aiaiita mae. Ma maiIsrael dobunai vaiada aidobu.

22

Balaam Israel gagalana i geduaiei

1 Ma mai Israel i vomairi da Moab au wapuna,
Waira Jordan au adana iraugaravu, ma au baba

gelauna Jeriko taon. 2 Ma mai Israel aiwai i kauei
mai Amori awari, Zippor natuna Balak anata-

puna i’nana-pai. 3 Mai Israel i maga kaua ma
lamna aubaina mai Moab irovo kaukaua, rovo
ita iragelei. 4 Ma mai Moab mai Midian babadai
iriwei 1pa, “Aburuna ava ma wei patarana ai-
wal anatapuna au ririvata ina pupuna-pai, me bu-
lumakau au wapu modu e amam.”

5 Anina ma Moab ai gulau Balak, Beor natuna
Balaam ana riwa i paritawanei au Pethor, waira

gaegaena wavana Euphrates au ririvana. Ana
riwa wenanare, “Dam tagogi Egyptei 1opu, ma
dobu anatapuna e vaivaia ma marina au ririvau
iraugaravu. 6 Taui ivirewapana kaua ega me tau,
manei ma raval ma parivai-iviapoapoeni, mepa
da tau raval ana vovaiubai ma_ wei dobunei
ana viagagana-opunei. Aramanei da maranai

tam rava e viviaiaini tauna viaiaina e vaivaia ma
maranal U parivai-apoapoeni tauna ina apoapoe.”

7Ma Midian ma Moab babadai mane i vaia Balaam
vimaiana aubaina ma i vomairi. Ma 1 geta Balaam
awarina ma Balak ana riwa i pariverei. 8 Balaam
raval 1 paribelei ipa, “Weka ona matave ma au
maratom BADA aiwal inariweu ana pariveremi.”
Ma babadai kampa Balaam maiteni i mae. 9 God
inei ma Balaam 1i vitara-virevirei 1 pa, “Aiavoi i nei
awarim?”

10 Balaam 1i paribelei, “Zippor natuna Balak,
Moab ai gulau wei riwana i paritawaneiai 1 pa,
11 ‘Ma rautanigana dam gaegaena Egyptei i opui ma
dobu anatapuna e vivioai. Manei ma aubaiu
raval ma gagalei, da maiteni ana vigaigaiawa ma
ana viagagei da ina vinelana.”

12 Wate God Balaam iriwei i pa, “Ega maiteni
ma nae. Ega wei ravai ma gagalei aubaina Tau au
viaiaina awarii.”

13 Ubaubanai Balaam inae ma Balak ana tau-
pariverena iriwei, “Ona nae me ami au melagai!
BADA ega ita vianineu da maitemi tana nae.”

14 Ma Moab babadai inae me ai bada Balak
awarina ma iriwei ipa, “Balaam ega ita goei da
ita nei.”

Anina ma Balak babada gaeZaei I paritawanei
Balaam awarina. Mai riwei da pulo gaegaena ita verei
mepa da tauna ita nei da mai Israel ita jagalei. Ma
marina God Balaam iriwei da babadai maiteni
ita nae Balak awarina ma God aiwai i riwei lamna
ava ita kauei.

21 Ma ubaubanai Balaam ivomairi ana donki
ivokaukauei ma Moab babadai maiteni 1inae.
22 Wate God amlona i gaigai kaua da Balaam
1nenae, ma ana anela i paritawanei da ana etanai
1 mae-tomeni. Balaam donki i gerui ma ana taunola
ruaga maiteni inenae. 23 Ma maranai donki

BADA ana anela i’nanai ana sodna au_etanai
1 maimairi ma 1 tawana-ruiei au ririva. Ba].aam

donki i kwakwapui da ita opu me au etanai.

24 Ma BADA ana anela etanai guriguririna i mae-
potai, Grape gorogorovai epaepana ruaga Zaimei
i garigaria au poui. 25 Maranai donki BADA ana
anela i’nanai ma ita dega lamna Balaam aena
au gari i viairaturatui. Ma Balaam donki i kwapu-

melei. 26 Ma BADA ana anela inae ma etanai au
guriguririna i mairi, weka ega gabu ita mamae-dadana

da taui ita dega. 27 Maranai donki anela i 'nanai,
1 mae-gaira da i kiala, Balaam amlona i gaigai kaua
ma ana jigonei donki i kwapui.

28 Anina ma BADA donki gamona i votawanei da
1 babani i pa, “Aiwai apoapoena a kauei awarim da
mara tonuga u kwapuiu?”

29 Balaam donki i riwei i pa, “Tam u vikalokaloeu
me bua! Awariu sod lamna marina ata viragenim.”

30 Ma donki Balaam i riwei i pa, “Tau donkina
tagogina marana patapatai u gerugeruiu bo? We-
nanare a kauana dadanei awarim bo ega?”

Balaam i riwa, “Egal”
31Ma BADA Balaam matanai vikalai da ana anela

1’nanai ana Sodna 1 maimairi au etanai. Ma i mae-
gaira au doa ma i raudune.

32Ma BADA ana anela i riwa i pa, “Aiwai aubaina
am donki mara tonuga u ravi? Ma nonori am vagai
lamna ega aiaina, Tau a nei da ata vigaem.

33 —Mara tonuga am donki i’manaiu ma
mara tonugai idefeu. Mepa da ega, lamna tau
ata viragenim ma donki ata voterei.”

34 Ma Balaam BADA ana anela iriwei ipa,
“A kauana-boai. Ega ata aramanei da tam au etanai
U maimairi da uta vigaeiu. Marina mepa da u notai
da ega ita ai au matam, tau ana nae me.”

35 BADA ana anela iriwa ipa, “Ravai mait-
eni ma nae, wate aiwai anariwem lamna ava
ma latoni.” Anina ma Balaam, Balak ana babadai
maiteni i nae.

23

Mara tonuga Balak pulo i apui Balaam ana god
awarina da mai Israel ita jagalei Wate marana
patapatai Balaam ega mai Israel ita jagalei Ma
God aiaina ita kauei mai Israel awarii lamna ava
[ bababaniei. Balaam mara 4 God ana babani mai
Israel awarii i babaniei. Wei lamna ana babani viru-
aina.

18 Ma Balaam wei riwana i riwei i pa,
“Balak, Zippor natuna ma vomairi;

ma Ma rautanigana kaua.

19God egarava ota, Tauna ega ita morumoru.

Bo ana nota ita viravirai.
Tauna aiwai i babaniei,

nanare ina tupua
Aiwai i parivainuagani;
nanare ina kauei.
20T riweu da wei ravai ana viaiaini;
maranai God e viaiaina, tau ega tagotagogina
da ana virai.
21BADA ai God
taui maiteni e mamae, ma taui e vovoepaepai da
Tauna ai gulau.
Tauna ega nuabola bo apoapoe ita neineiai Jacob
gogogana - mai Israel awari.
22 God taui Egyptei i tere-opunei,
Aubaii i vigavia me bulumakau moduei.
23Ega aiai Israel ina gagalei,
bo ina baravui.
Marina rava ina riwa,
‘Ona inanai God aiwai i kauei mai Israel aubai.’
24 Mai Israel lamna me Lion vivirewapanana.

E vovomairi da ana gavia e vivira@eni
ma tarana e umaumai,

Anina ma ina rauvirai da ina matave.”

Anina ma Balaam mara vi-four-na God riwana
i babaniei, i pa:
17“God i viatataieu da rava muriai e nenei,
a inanai wate ega lagilagina ita nenei,
Jacob ana damei gulau ana jigona
Ana borumana me ubona gamrina Israeliei
€ opuopu.
Moab muruai ma Seth natunatuna
anatapui kolai ina viaigwadagwadai.
18 Ana gavia Edom ina vovaiubai

ma ai dobu ina vaia,
ma mai Israel ina virewapana guratana.

19 Gulau, Jacob ana damei ina nei
ma mai Moab mae-tereterei ai au melagai
ina pupuni.”

25

Mai Israel, Baal i raudunelei

1 Maranai mai Israel au Shittim i mamae, nelara
ivikarei da Moab waivinei iviawawanei. 2 Wei
waivine, nelara iriwei da inei da ai god awarii
puloi iapuapui.® Ma anatapui iam gogona ma
ai godna iraudunelei. 3 Wei kauanei mai Israel
Baal-Peor i voepaepai ma lamnei BADA ana meji
1 vikalai.

4 BADA Moses iriwei ipa, “Babadai anatapui
onavaia ma madegai BADA au matana
ona viragena-naiei, da tau au meji awarimi

ina dauva.” . ) )
> Ma Moses Israel babadai i riwei i pa, “Taumi

tagotagogi ava amiau dam anatapui da Baal-Peor
1 raudunelei ona virageni.”

6 Moses ma Israel patarana BADA ana numa
gara au metaeta itoutou, ma au matai oroto
Israeliei wavine Midianei 1 taravaina-ruiei ana au
numa gara. “Maranai Aaron gogana pirisiwavana
Phineas wei kauana i’nananai, boru i voterei ma
pawasi ilavui, 8 ma Israel iei i votagoi da ana au

* 25:2:  Wei kauai lamna god gelauna i raraudunelei, ma lam-
nei Moab waivinei ai vitumagana nanare i eraerawa. Maranai Is-
rael nelarai wei waivinei maiteni i viviawawana, taui ai god Baal
1 raraudunelei ma i vovoagui da ai dobu ita viaiaini da ita maura.

numa garama pawasiei uporanai tonai da wavine
au uporana iopu-vivira. Ma doriana apoapoena
au Israel i kwa. 9 Wate wei gimna rava 24,000
1 virageni.

10BADA Moses i riweii pa, 11 “Aaron gogana pirisi
Phineas au meji mai Israel awari i viubai; da taui
ega ata pupuni aubaina tauna ana nota me tau au
nota, rava ega god gelaui ina voepaepaei anina Tau

ava. 12 Lamna aubaina tauna ma riwei da_mait-
eni parivainuagana bagibagina ana kauei da ata

ruagatana vituranavivira. 13Tau aubaiuina vipirisi
nonoa.”

27

God Joshua i vinei

18 «Muriai BADA Moses iriwei ipa, “Aruau
Nun natuna - Joshua awarina, lamna aubaina
ma taravaini ma uram au tepana ma terei da

ma vovivirei au nola aubaina. 19 Ma naei Pirisi
Fleasar awarina, Israel patarana anatapul

au matai ma maviaiaini da ina raviepaiem.
20 Ma vovai-virewapani da Israel patarana tauna
ina rautaniganei. 21 Tauna Pirisi Eleasar maiteni
ina nola da gaima e goregorei urim, * awarinei au
nota ina vaivaia. Wei taunei Eleasar, ma Joshua
ina agui Israel ai au lawana.”

22 Ma BADA aiwai i ririwei, Moses nanare i kauei.
Joshua 1itaravaini ma Pirisi Eleasar ma Israel

*
% 27:18: Exo 24:13 27:21: Urim lamna gaima aburuna. Ma
nai gaemana pirisi e viviatataiei da God ana nota i ririweta. Tauta ega
tata aramanei 29-30 Exodus ma inanai.

pataranaaunaoii vimairini. 23Ma urana au tepana
1 terei ma i vinei da ana raviepaia.

33

God mai Israeli egari da Canaan ina vaia
50 Mai Israel Moab au wapuna, waira Jordan au
ririvana i mamae ma, mai Jeriko au baba gelauna.

Ma BADA Moses i riwei, 31 “Wei riwai mai Israel
ma riwei, ‘Maranai Jordan o damani da au Canaan,
52 Dobuna taumaenina anatapui ona viagagana-
opunei. Ai gana da ai kokoitau anatapui ona rika-
viamoamoai. 53 Dobu a veremi ona vaia, Sariemi da
ona maeni. > Doa ona gutai dam damai awarii, au
gaima ina viatataiemi nanare. Doa vounaina dam

vounaina ona verei ma dam _voaburuna nanare
ana guta voaburuna. Wate gaimei ana pariveremi

metauna damna, metauna doana ina vaia. Dam
anatapui doa ina vaia.

55 —‘Wate mepa da nai dobuna taumaenina ega
ona viagagana-opunei ma 0 vianinei da ina mae, taui

lamna me vunavuna au matami bo donadona
au ririvami maemaena, ma wei vita ZaeZaena

ina veremi wei au doana. 56 Mepa da ravai ega
ona viagagana-opunei. Lamna taumi ana pupunimi
me a viogei da taui ana pupuni.”

35

Anigagalo melagaii
9 Ma BADA Moses iriwei ipa, 10 “Mai Israel
ma riwei, ‘Maranai Waira Jordan o damani da au

Canaan o rui, 11 melagai gelaui ona vinei da rava
al anigagalo. Maranai rava turana 1 vunu-boai
da irage, taul weka inaruba da ina gagaloei.’
12 Ona riwei, ‘Weka ma mae da raubiwa ravai ega
ina vodadanim ma rauetara ma paini.”

